
Papru

TITIUN
pap1 aatramu

Papru Titiun datramiania nu
1 Wikia Pdpruitjai Yusa takarniuri. Tura Je-
sukristu akatramurintjai. Yus achikma ainia

nu shuar niisha antukar Yusan umirkarat tusan
akatramuitjai. Shuar nuna nekaawar pénker

wekasartatui. 2 Tura nu arant, nud shuarsha
tuke iwiaaku pujusarat tusan étsereajai. Nu
shuarnasha, nunkan najantsuk, “uwemtikratta-
jai” Yus timiayi. Tura Niisha waditruatniun tujin-
tiawai. 3 Tura yamaikia, tsawant jeamtai, nuna
nekaawarat tusa ii Yusri uwemtikkiartinia nu,
winia chichamur ujakarta tusa, winia akatturmi-
ayl.

4 Titiu, wi Yusna étserma umikiu asakmin winia
uchirua ditkiasnak papin dateajme. Iis, iijiai métek
Yus nekas enentdimtatsjik. Yus waitnentrama asa
shiir awajtamsati tusan wakerajme. Tura ii Apari
Yussha, ii Uuntri Jesukristusha, Uwemtikkiartin
ana nu, enentdimin imiatkincha awajtamsati, ta-
jai.

5 Wats, wi iwiarachmajna nu ame iwiarata
tusan Kreta nunkanam ikiukchamkajam. Tura
“ashi péprunam Yus-shuar irunmanum, Yus-

shuaran wadinkiarat tusam shuar anaikiarta”
tichamkajam.

Yus-shuaran wdinin

6 Yus-shuaran wadinin junis ati. Niisha
makuuchmin ti pénker wekasati. Tura
chikichik nuwentin Atiniaiti. Tura ni

uchirisha Yusna Aartiniaiti. Tura shuar yajauch
chicharsachmin niisha tutupnisan wekain
artiniaiti. 7 Enentdimprata. Yus-shuaran wadinin
Yusna ana nuna wainkiat tusa anaikiamuiti.

Tuma asamtai nekas makuuchmin wekasatniuiti.
Waantu enentaimtumatsuk, Kkajetsuk, tura

nampechu Atiniaiti. Chikichan waitkiau
achatniuiti. Tura ananma Kuitrintin ajastaj tusa
wakerukchatniuiti. & Antsu shuar ni jeen irar
winiana nuna itiaatniuiti. Tura ashi pénker
ana nuna wakerin, esetas enentdimin Atiniaiti.
Tura ju nunkanmaya akupeamuncha, nunisan
Yus akupeamuncha umirkatniuiti. Tura ninki
limiastiniaiti. 9 Tura nu arantcha, chikich shudran
pénker jintintrataj tusa tura Yus-Chichaman
nakitin dinia nuna nupetkataj tusa, Yusnumia
nekas chichaman, nii unuimidtramiania nuya

kanakchatniuiti. 10 Nekaata. Umichu ti irunui.
Niisha Aantar chichau d&sar ananmau Aainiawai.
Israer-shuar weeanam ti irunui nud shuar.
11 Niisha kuitian achiktaj tusar wakeruiniak,

yajauch unuiniarchatniua nuna unuiniainiawai.
Nuna turuiniak untsuri shuaran, ni irutkamurijiai
yajauch enentaimtikiainiawai. Tuma asamtai
auka, ni wene epetkatniuiti, antar chichainiakui.
12 Wari, imia Krétanmaya chichaman etserin
juna tichamka: “Krétanmaya aentska tuke waitrin
diniawai. Tura ndkitiat ti yurumin ainiawai. Yajasma
NUnisan diniawai.” Nuna tichamka. 13-14 Maa, niisha
nékasan timiayi. Nu tuma asamtai, Titiu, Israer-

shuar antar tuinia nuna, Yus-shuar anturkacharti
tusam, tura nekas chichaman nakitiana nuna
akupeamurin umirkacharti tusam, antsu Yusan
nekas umirkarat tusam, umichu shuar kakaram
chicharkarta.

15 Enentdimprata.  Yus-shuarka, ni enentdi
chamir ajasu ana nuka, ashi ni wainnia
nuna pénkernak enentdimtawai. Tura chikich
shuar, Yusan umirkachu asa, ni enentai
wapik asa, pénker ana nuna enentdimtustinian
tujintiawai.  Achapai enentdimiuk, pénkercha
ana nuna “pénkeraiti” tawai. 16 Tura niisha
“Yus-shuaraitjai” tuiniayatan, Yusan umirtsuk
niishda tdruiniawai. Tuma dsar muijmiai diniawai
niisha. Umichu &sar pénkeran tdratniun penké
tujintiainiawai.

2

Pénker jintintiatin

ITura amesha, Titiu, pénker chicham etserkata.
Yus-Chicham tdtsuna nu etserkaip. 2 Antsu dishman
katsunt Yusna ainia nu, ju jintintrata. Nampechu,
nankamas enentdimcha, esetas enentdimin arti.
Yus tana nuna umirin tura anenain arti. Ni
itiurchatriin Yusan enentaimtusar katsuntin
arti. 3 Tura nunismek nuwa Kkatsunt Yusna
ainia nusha ju jintintrata. = Niisha nunisaran
Yus-shuarti turamnia nuna pénker turawarti.
Tsanumin tura nampen acharti. Antsu pénker
wekasatniun unuinin arti. 4 Niisha yama
nuatnakua nuna ni aishrin ni uchirincha nekas
aneetniun unuiniararti. > Junasha jintintrarti.
Esetas enentdimin, pénker wekain Artiniaiti. Ni

takatrin pénker takastin diniawai. Nidishrin umirin
artiniaiti. Tura waitnentin artiniaiti. Yus-shuarcha
Yus-Chichaman yajauch chicharkarain tusar
tUrawartiniaiti. “Tu jintintrarta” titia.

6 Nuy4, Titiu, natsa dinia nu “ndnkamsar
enentdimsarum wekasairap” titid. -8 Tura amesha,
Titiu, ashi tsawant pénker wekasata. Nu natsa
wi tUramun jukiar nunak tdrawarmi tusam, nu
turata. Tura anturtamna nu “nekaschapitia”
tiin tusam, esetsam enentdimsam, Yus-Chicham
tana nu imiatrusmek jintintiata. Nu turakminkia,

Yus-Chichaman nakitiana nu shuar “Titiu
nankamas chichaawai” titiaj tukama, natsaamak

tujintramkattawai.

9 Takarin ainia nu, ni takartairin umirkarat
tusam jintintrarta. “Shiir enentdimsarum,
yajauch a&imtsuk shiir umirkatarum” titia.
10 “Kasamkairap, tura anankawairap. Iis, pénker
tUrakrumka, takarniuitiatrum, shiir tura asarum
ii Uwemtikramin Yusri chichamen shiiraiti, tu
enentaimtikrattarme” titia.

11 Yus in waitnentrama asa ashi dentstin
uwemtikramprataj tusa wakerutmaji. 12 Kame
Yus waitnentrama asamtai, tunda ana nu
iniaisatniuitji, nu nékaji. Tura ju nunkanmaya
yajauch ana nu wakerukchatniuitji. Tura
antsu ju nunkanam pujayatrik esetsar
enentdimsar ananma wekatsuk tuke tsawant
Yus anear wekasatniuitji. 13 Tarar ii
Yusri  Jesukristu, uwemtikramajnia  nu,
imia shiir iwiarnar tati tusar nakastiniaitji.
14 Jesukristuka in jarutramkamiaji, ii tunaarinia
uwemtikrampratajtsa. Tura, Winia ajasar tuke

enentdijiai pénker turawarat tusa, ii tunaarin
japirtampramiaji.

15 Titiu, anaikiamu asam arantutsuk nu
jintintrata. Yajauch ana nuna turawarain tusam
chicharkarta. Pénkeran turuinia nu ikiakarta.
Tura yajauch chichartukarain tusam tuke pénker
wekasata.

3

Yus-shuarti turatin

1 Titiu, shuar enentdimtikrarta. “Ashi akupin
ainia nusha tura chikich uunt akupena nusha
antukrum umirkatarum” titia. ““Pénkeran
tUratin ana nuna pachitsuk turattajai” titiniaitrume”
titid. 2 “Tsanumprairap, kajernaikiairap, antsu
shiir enentdimtunaistarum” titid. Nankaamantu
enentdimtumatsuk ashi shuar pénker awajsatarum
tusam tu jintintrarta. 3 Wari, iisha nunisrik
Yus-shuar ajatsuk ndnkamsar wekaimji, Yuska

umirtsuk. Tura iwianch emetamu pempée
wekaimji. Tura ii ayashi wakeramu tuke
tUriniuyaji. Tunaasha turiniuyaji. Chikich
atankittsar wakeriniuyaji. Chikich shuar

kajerkar tura nuamtaksha kajernainiuyaji.
4 Turasha Yus in uwemtikkiartin ana nu,
anenkratin asa, ni anenkrattairin ashi
dentsun  iniaktus in uwemtikrampramiaji.
5> Yus in waitnentrama asa, iikia jukesha
pénker turachma ain uwemtikrampramiaji.
¢ltiurak  uwemtikrampramiaj'? [i tunaarin
asakatrampramiaji, nijiaktinia Adintsan. Tura
Yusa Wakani pujurtamkurin, ii iwiaakmarin
yamarman amasmaji. Jesukristu jakamujai Yus

in emeenturmatsuk ni Wakanin suramsamiaji.
7In anenma asa nuna tdramiayi. Nuinkia iisha
yamaram awajsamu asar tuke iwiaaku Aatin,
ti wakerimiaj nu iiniuiti. 8 Nuka ti nekasaiti.
Tuma asamtai Yusan umirkarmia nu, pénker
turatniun tuke wakerukarat tusam tuke jintinki
wetd. Wi timiajna nu, pénker asamtai, ashi aents
nuna nekaatniun atsumainiawai. ° Shuar netse
dujmatainiakui ameja pachisaip. Tura “aya winia
Uuntruk pénker diniawai” tu chichasaip. Tura
Israer-shuara akupkamuri itiurkit tusa shuar

ti dujmatainiakui nusha pachisaip. Antraiti nuka.
Pénker wekasatniun yayatsui.

10 Shuar tsanumprur yajauch
enentdimtunaimtikiana nu chicharkata.
Antachkuinkia ataksha chicharkata. Tura penké
tujinkiamka jiiki akupkata. 11 Nujai juna

nekaamniaitme: nuna tura asa awajiruiti. Tura
ni tunaarinin jakattui.

Papruwakerana nu

12 Wisha Artemasan akatran akuptukchat-
jameash. Nin akupeachkunka Tikikiun
akuptuktatjame. Nii jeamtai amesha
wari winitritia Nekapuris péprunam. Jui
Nekapurisnum yumi nantu asamtai seturan
pujuttajai. 13 Senas, chichaman ti unuimiaru
pujana nu, amikiur Apurusjai jeamtai, nii
atsumtsuk shiir wearti tusam, ame turatin jeamna
nu yainta. 14 Iini Yus-shuar ainia nusha pénker
tUratniun tura atsumainia nunasha yaintinian
nekaawarti. Antar pujusarain tusan nuna tajai.

15 Ashi wijiai pujuinia nu amikmaatmainiawai.
Tura ii amikri Yus-shuar ainia nu amikmaatruata.
Atumniasha Yus shiir yainmakat tusan wakera-
jrume. Nuke ati.

